












Методик кулланма
(Методическая разработка)


«Уйный, уйный өйрәнәбез»

«Играя учим татарский язык»



















                                                                                      Воспитатель  высшей 
                                                                                                    квалификационной категории
                                                                                                    Рахимова Гульнур Анваровна
                                                                                                    с.Ленино-Кокушкино                               
                                                                                                    Пестречинский район
2019
Эчтәлек
1. Кереш сүз.......................................................................................................3
2. Аңлатма язуы ................................................................................................3 
     3. Йомгаклау.......................................................................................................5                                                                                             
4. Кушымта.......................................................................................................
a.  Рус телле балалар белән сәхнәләштерү өчен әкиятләр. 
· Дуслар .................................................................................................6                                                                                                   
· Түгәрәк ипи........................................................................................8                                                                                       
· Яңа ел маҗаралары ..........................................................................11                                                                          
· Тычкан баласы Чи-чи ничек мәктәпкә барган...............................14                               
· Әтәч белән тавыкның урманга сәяхәте...........................................16                                           
b.   Ана телен яхшы белүче татар балалары белән сәхнәләштерү өчен әкиятләр
· Дустың булмаса –эзлә, тапсаң – югалтма! ........................................18                                      
· Спорт белән дус булыйк .....................................................................20                                                                    
· Койрыклар (А. Алиш әкияте буенча) ................................................22                                               
· Ил гизүчеләр белән хәйлә сөючеләр (А. Алиш әкияте буенча).......26      
· Төлке,куян һәм әтәч (Рус халык әкияте буенча) ..............................29                            
5. Файдаланылган әдәбият ............................................................................33                                                                                






















Кереш сүз
“Татарстан Республикасы халыклары телләре турында” Татарстан Республикасы Законында һәм Татарстан Республикасында башка телләрне саклау, өйрәнү һәм үстерү буенча Татарстан Республикасы дәүләт программасында мәктәпкәчә милли белем бирү өчен кирәкле шартлар булдыру турында язылган. 2012 нче елның мартыннан Татарстан Республикасы Министрлар Кабинеты карары нигезендә кабул ителгән 2010-2015 нче елларда мәгарифне үстерү стратегиясе (30.12.2010, №1174) кысаларында төзелгән мәктәпкәчә тәрбия һәм белем бирү учрежденияләре өчен рус һәм башка милләт балаларын татарча сөйләшергә өйрәтү программасы буенча эшли башладык.
Программада , укыту - методик комплекты кысаларында, лексик минимумны үзләштергән очракта, эшчәнлектә планлаштырылган уеннарның эчтәлеген үзгәртү, яңа алымнар кертү, баету хуплана.
Укыту - методик комплектын тагын да камилләштерү, балаларга кызыклы итү өчен өстәмә методик эшләнмәләр булдыру  татар телен өйрәтүдә актуаль булып тора. 
Бу методик эшләнмәнең максаты – татартелен өйрәнүгә балаларда кызыксыну уятуда сәхнәләштерү уеннарының әһәмиятен күрсәтү.
Объекты- Балаларны татар теленә өйрәтү процессы.
Предметы- Балаларны татар теленә өйрәтү һәм сәхнәләштерү уеннарының бәйләнешен ачыклау.
Гипотеза-балаларны татар теленә өйрәткәндә сәхнәләштерү уеннарын куллану аның нәтиҗәлелеген арттыра.


Бурычлар: 
1. Балаларны татар теленә өйрәтү проблемасы буенча язылган фәнни – методик әдәбиятны өйрәнү.
2. Сәхнәләштерү уеннары өчен сценарийлар төзү.
3. Бу методик эшләнмәне куллануның нәтиҗәлелеген ачыклау.







                                  
  Аңлатма язуы
Балалар бакчасында рус балаларына татар телен өйрәтү программасының төп принципларыннан берсе -  коммуникативлык принцибы тора. Бу принцип буенча балалар телне фән буларак түге, ә аралашу чарасы буларак өйрәнә. Димәк, программаның төп максаты – балаларның аралашуга чыгуы.Аралашуга чыгуның төп шарты булып диалогик сөйләм тора. Диалогик сөйләмне өйрәткәндә гадидән катлаулыга дигән дидактик принцип кулланыла. Эшчәнлектә башта яңа сүзләр белән таныштырыла. Аннан соң яңа сүзләр грамматик конструкцияләрдә ныгытыла. Алга таба грамматик конструкциялар диалогларда кулланыла. Эшчәнлектә өйрәнелгән сүзләр, грамматик конструкцияләр, диалоглар режим моментларында уен эшчәнлеге аша ныгытыла. Шул уеннарның берсе булып сәхнәләштерү тора. Сәхнәләштерү уеннары барышында сөйләмгә эмоциональ бизәлеш өстәлә, бала дөрес интонацияне сайлый белергә, ишарәләр, мимикалардан файдаланырга өйрәнә. 
Татарча яхшы белә дип саналган балаларны ана теленә өйрәтү барышында да  авырлыклар килеп чыга. Кайбер балаларның сөйләм теле җитәрлек дәрәҗәдә үсмәгән, алар бик авырлыклар белән генә үз тормышларында булган хәлләр турында сөйләргә тырышалар, әдәби әсәрләрнең эчтәлеген сөйли алмыйлар, шигырьләрне бик авырлык белән генә истә калдыралар. Күп еллар татар теле тәрбиячесе булып эшләү дәверендә сәхнәләштерү уеннарының балаларның сөйләм телен үстерүдә, аларны кызыксындыруда зур урын тотканлыгын аңладым 	һәм бу эшчәнлеккә һәрвакыт аеруча игътибар бирдем.  
Сәхнәләштерү уеннары аша, татар телен өйрәнүгә кызыксыну уяту, авазларны дөрес әйтү, җөмләләрне дөрес төзү, сүз байлыгын киңәйтү һәм активлаштыру,  диалогик һәм монологик сөйләм телен үстерү максатында, мәктәпкә хәзерлек төркемендә, рус телле балалар белән сәхнәләштерү өчен биш (“ Яңа ел маҗаралары”, “Тычкан баласы Чи-чи ничек мәктәпкә барган”,  “Түгәрәк ипи”, “ Әтәч белән тавыкның урманга сәяхәте”, “Дуслар” ) һәм ана телен яхшы белүче татар  балалары  белән сәхнәләштерү өчен биш ( “Спорт белән дус булыйк”, Дустың булмаса – әзлә, тапсаң – югалтма”, “Койрыклар” (А.Алиш әкияте буенча), “Ил гизүчеләр белән хәйлә сөючләр” (А. Алиш әкияте буенча), “Төлке, куян һәм әтәч” ( Л. Н. Толстой буенча))  әкият  сценарие төзедем. Бу сценарийларны төзегәндә программа кысаларында бирелгән сүзләр, грамматик конструкцияләр, җырлар, уеннар кулланылды. Шулай ук күпмедер дәрәҗәдә яңа сүзләр дә алынды. Сәхнәләштерүгә әзерләнү, аларны уйнап күрсәтү режим вакытлары өчен  тәкъдим ителә. Бу әкиятләр Питрәч районы Ленино-Кокушкино авылы “Чишмәкәй” балалар бакчасында  сәхнәләштерелде һәм аның нәтиҗәләре безне канәгатьләндерде. Телне сәхнәләштерү уеннары аша ныгытканда, балалар тел өйрәнүнең практик әһәмиятен тоялар, эмоциональ күтәренкелек туа һәм алар тел материалын бик теләп үзләштерәләр, ягъни тел өйрәтү эшчәнлегенең мотивлашкан булуы тәэмин ителә. Сәхнәләштерү уеннары аша программаның тел өйрәтү, тәрбия һәм үстерү бурычларының бер берсе белән тыгыз бәйләнештә тормышка ашырылу принцибы да үтәлә. Сәхнәләштерү өчен кирәк булган декорация һәм костюмнарны әзерләгәндә әти-әниләр дә җәлеп ителде. Балаларның уңышлары әти-әниләргә зур сөенеч бирде. Үзләренең белемнәрен аралашуда, уеннарда куллана алу балаларда уңай тәэсирләр уятты һәм татар телен алга таба өйрәнүгә зур этәргеч бирде дип саныйм. 
                                                
[bookmark: _GoBack]                            Йомгаклау
Шулай итеп сәхнәләштерү уеннары барышында, мәҗбүри булмаган, ирекле формада баланың сөйләмендә булган кимчелекләр өстендә эшләү белән бергә баланы бәйләнешле сөйләме үсә, грамматик яктан җөмләләрне дөрес төзергә өйрәнә, балаларның сүзлек запасы арта, танып белү эшчәнлегенә кызыксыну уята. Нәкъ менә шуның өчен дә, балалар һәм әти-әниләр белән бергә спектакльләр күрсәтү, караган мультфильмнарны һәм шигырьләрне сәхнәләштерү бүгенге көндә бик актуаль булып тора. Шулай итеп сәхнәләштерү уеннары баланы һәряклап үстерергә ярдәм итә. Бу уеннарда балалар яңа белем һәм күнекмәләр алып иҗади сәләтләрен генә үстереп калмыйлар, башка төркем балалары һәм өлкәннәр белән дә аралашалар. Бу аларның сөйләмен үстерүгә ярдм итә.Баланың аралашу мөмкинлекләре үсүе, аның алга таба үсешенә шартлар тудыра, шушы кечкенә җәмгыятьтә үз урынын табарга ярдәм итә, үзен башкалар белән тигез хокуклы итеп тоярга булыша.
Ел башында һәм ел ахырында үткәрелгән диагностика түбәндәге нәтиҗәләрне күрсәтте.



Кушымта 
Дуслар
Катнашалар:  Аю
                      Куян
                             Эт
                           Песи
I  күренеш
Урман аланы.
Куян җырлый:
Мин куян кечкенә
Миңа бары өч кенә.
Мин уйныйм, йөгерәм,
Кишер ашыйм, сикерәм.
Бер читтә туп ята. Куян тупны күреп ала.
Куян: Ай – яй матур туп
          Зур туп,кызыл туп.
          Туп белән уйный һәм җырлый.
           Туп,туп – кызыл туп
           Сикер,сикер кызыл туп.
          Бер-ике,өч,
          Дүрт,биш,алты,
         Җиде,сигез,
            Тугыз ун
           Сикер,сикер кызыл туп.
Икенче күренеш
Песи өе. Куян песи өе янына килә. Ишеккә шакый.
Песи:Кем анда?
Куян:Мин – куян,ак куян,йомшак куян.
Песи өйдән чыга. 
Куян:Песи,кил монда.Мә туп,уйна.
Песи(елый башлый)Чалбар юк.Миңа чалбар кирәк. Миңа чалбар бир.
Куян:Сау бул,песи
Песи:Сау бул,Куян.
Өченче күренеш
Акбайның өе. Куян акбайның ишеген шакый. 
Акбай:Кем анда?
Куян:Мин – куян,ак куян,йомшак куян.
Акбай өйдән чыга.
Куян:Исәнме,Акбай!
Акбай: Исәнме,куян.Хәлләр ничек?
Куян:Әйбәт. Рәхмәт. Песигә чалбар кирәк,чалбар бир.
Акбай: Миңа күлмәк бир.Мин сиңа чалбар бирәм.
Куян:Саубул,Акбай.
Акбай:Саубул, Куян
Дүртенче күренеш
Аю өенә килә. Ишеген шакый.
Аю:Кем анда?
Куян: Мин – куян,ак куян,йомшак куян
Аю өеннән чыга.
Куян:Исәнме,аю?
Аю:Исәнме,Куян.Хәлләр ничек?
  Куян: Әйбәт, рәхмәт.Аю, Акбайга күлмәк бир.
 Аю: Миңа алма бир. Мин сиңа күлмәк бирәм.
Куян йогереп  агачтан алма өзеп ала да,аю янына килә.
Куян: Аю,мә алма.
Аю:Рәхмәт,куян. Алма тәмле. Мин алма яратам. Мә сиңа күлмәк.
Куян:Рәхмәт,аю!Сау бул,аю.
Аю:Сау бул,куян!
Бишенче күренеш
Акбайның өе.
Куян:Акбай,кил монда. Мә,күлмәк ки.
Акбай:Рәхмәт,куян.Күлмәк матур. Мә сиңа чалбар.
Куян: Рәхмәт,Акбай! Сау бул!
Акбай: Сау бул,куян!
Алтынчы күренеш
Песинең өе.
Куян: Песи,кил монда!Мә чалбар ки!
Песи:Рәхмәт,Куян.Чалбар матур,зур,зәңгәр.
Песи чалбарны кия.
Куян:Песи кил монда.Мә туп. Уйна.
Песи:Рәхмәт,куян.Туп матур.
Түгәрәк ясап басалар, бергә җырлыйлар:
Туп,туп – кызыл туп
Сикер,сикер кызыл туп.
Бер-ике,өч,
Дүрт,биш,алты,
Җиде,сигез,
Тугыз ун
Сикер,сикер кызыл туп.

Туп,туп – яшел туп
Сикер,сикер яшел туп.
Бер-ике,өч,
Дүрт,биш,алты,
Җиде,сигез,
Тугыз ун
Сикер,сикер яшел туп.
Туп,туп – сары туп
Сикер,сикер сары туп.
Бер-ике,өч,
Дүрт,биш,алты,
Җиде,сигез,
Тугыз ун
Сикер,сикер сары туп.


                                                    Түгәрәк ипи
Катнашалар: Әби
                         Бабай
                         Түгәрәк ипи
                         Куян
                          Аю
                          Бүре
                          Төлке.
I күренеш
Әби белән бабай өенең эчке күренеше. Уртада өстәл. Өстәлдән читтәрәк мич тора. Әби мичтән түгәрәк ипи ала да өстәлгә куя. 
Әби: Бабай,кил монда. Кара,мин нинди ипи пешердем.
Бабай: Әйе,ипи зур,тәмле,йомшак, түгәрәк. Мин түгәрәк ипи яратам. Мин түгәрәк ипи ашыйм.
Әби: Бабай,кил монда,бит-кул ю! 
(Әби Бабайга комганнан су салып тора. Бабай кул юа. Шул вакыт түгәрәк ипи өстәлдән идәнгә сикереп төшә)
Түгәрәк ипи: Сау бул, бабай! Сау бул,әби! (Түгәрәк ипи өйдән чыгып китә)
Бабай ипине ашарга дип өстәл янына килә. Ипинең юк икәнен күрә. 
Бабай: Түгәрәк ипи юк (елый)
Әби: Түгәрәк ипи юк (елый)
II күренеш
Еракта урман күренеше. Музыка астында куян килеп чыга. Җырлый:
    Мин куян,мин – куян,
   Кечкенә матур куян.
Әйе,әйе мин – куян,
Кечкенә матур куян.
 Куянның каршысына түгәрәк ипи килеп чыга.
Түгәрәк ипи: Исәнме!
Куян: Исәнме!
Түгәрәк ипи: Син кем?
Куян:Мин – куян. Кечкенә матур куян. Ә син кем?
Түгәрәк ипи: Мин ипи,тәмле ипи,
                         Түгәрәк, йомшак ипи. 
Куян: Мин түгәрәк ипи яратам,мин сине ашыйм.
Түгәрәк ипи: Юк, мин матур җырлыйм. Тыңла!
Куян: Әйдә, җырла!
Түгәрәк ипи җырлый:
Мин - ипи, тәмле ипи,
Түгәрәк,йомшак ипи.
Менә шундый мин тәмле,
Менә шундый мин баллы,
Менә шундый зур мин,
Шундый кечкенә мин,
                                                     Әйе, әйе, мин – ипи,
Түгәрәк,тәмле ипи.
Куян: Әйе,син матур җырлыйсың.
Түгәрәк ипи: Сау бул,Куян!
Куян:Сау бул,түгәрәк ипи!
Икесе ике якка китәләр. 
Музыка астнда аю керә. Җырлый:
      Мин – аю, мин – аю,
      Зур аю,көрән аю.
     Әйе, әйе,мин – аю,
     Зур аю,көрән аю.
Түгәрәк ипи: Исәнме!
Аю: Исәнме!
Түгәрәк ипи: Син кем?
Аю: Мин- аю. Зур аю,көрән аю. Ә син кем?
Түгәрәк ипи: Мин ипи,тәмле ипи,
                         Түгәрәк, йомшак ипи. 
Аю: Мин түгәрәк ипи яратам. Мин сине ашыйм.
Түгәрәк ипи: Юк, мин матур җырлыйм. Тыңла!
Аю: Әйдә, җырла.
Түгәрәк ипи җырлый:
Мин - ипи, тәмле ипи,
Түгәрәк,йомшак ипи.
Менә шундый мин тәмле,
Менә шундый мин баллы,
Менә шундый зур мин,
Шундый кечкенә мин,
Әйе, әйе, мин – ипи,
Түгәрәк,тәмле ипи.
Аю: Әйе,син матур җырлыйсың.
Түгәрәк ипи: Сау бул,Аю!
Аю:Сау бул,түгәрәк ипи!
Икесе ике якка китәләр.
Музыка астында бүре керә. Җырлый:
  Мин бүре,мин бүре.
  Зур бүре,соры бүре.
Әйе,әйе мин бүре
Зур бүре,соры бүре.
Түгәрәк ипи: Исәнме!
Бүре:Исәнме!
Түгәрәк ипи: Син кем?
Бүре: Мин бүре. Зур бүре,соры бүре. Ә син кем?
Түгәрәк ипи: Мин ипи,тәмле ипи,
                         Түгәрәк, йомшак ипи.
Бүре: Мин түгәрәк ипи яратам.Мин сине ашыйм.
Түгәрәк ипи: Юк, мин матур җырлыйм. Тыңла!
Бүре: Әйдә,җырла!
Мин - ипи, тәмле ипи,
Түгәрәк,йомшак ипи.
Менә шундый мин тәмле,
Менә шундый мин баллы,
Менә шундый зур мин,
Шундый кечкенә мин,
Әйе, әйе, мин – ипи,
Түгәрәк,тәмле ипи.
Бүре: Әйе,син матур җырлыйсың.
Түгәрәк ипи: Сау бул,Бүре!
Бүре:Сау бул,түгәрәк ипи!
Икесе ике якка китәләр.
Музыка астында төлке керә. Җырлый:
 Мин- төлке, мин- төлке.
Зур төлке,матур төлке.
Әйе,әйе мин төлке
Зур төлке,матур төлке.
Түгәрәк ипи: Исәнме!
Төлке: Исәнме!
Түгәрәк ипи:Син кем?
Төлке: Мин төлке.Зур төлке,матур төлке. Ә син кем?
Түгәрәк ипи: Мин ипи,тәмле ипи,
                       Түгәрәк,йомшак ипи. 
Төлке: Мин түгәрәк ипи яратам.Мин сине ашыйм. 
Түгәрәк ипи: Юк, мин матур җырлыйм. Тыңла!
Төлке: Әйдә,җырла:
Түгәрәк ипи җырлый:
Мин - ипи, тәмле ипи,
Түгәрәк,йомшак ипи.
Менә шундый мин тәмле,
Менә шундый мин баллы,
Менә шундый зур мин,
Шундый кечкенә мин,
Әйе, әйе, мин – ипи,
Түгәрәк,тәмле ипи.
Төлке: Әйе,син матур җырлыйсың!Кил монда,мин сине ашыйм!
Түгәрәк ипи: Юк, мин тәмле түгел.  Мә сиңа куян,аша! (Уенчык куянны кырыйга ыргыта.Төлке куянга сикерә. Ул арада түгәрәк ипи тәгәрәп китеп бара)
 Төлке куянны ала,ашап карый:
Төлке: Юк,бу куян түгел, бу – уенчык. (Куянны тотып ата)
Түгәрәк ипи,мин сине ашыйм! – дип йодрыгын күрсәтеп, түгәрәк ипи артыннан йөгерә.


                                                            Яңа ел маҗарасы
Катнашалар: Кыш бабай
                        Төлке
                        Тиен
                        Куян
                        Бүре
I күренеш
Кыш бабай өе. Кыш бабай җәнлекләр янына урманга барырга җыена. Шкафта яки өстәлдә җәнлекләргә дигән күчтәнәчләр. Кыш бабай капчыгын тутыра, җырлый:
Мин Кыш бабай, Кыш бабай
Кыш бабай – матур бабай.
Зур капчыгымны алам,
Аңа күчтәнәч салам.
Төлкегә ипи алам,
Тиенгә алма салам.
Куянга кишер салам,
Бүрегә ботка алам.
Кыш бабай капчыгын күтәреп чыгып китә.
II күренеш
Урман аланы. Куян чыга(җырлый)
Мин куян,мин куян
Кечкенә матур куян.
                                                Әйе, әйе, мин – куян
Ак куян,йомшак куян.
Кыш бабайны күреп ала.
Куян: Исәнме,Кыш бабай.
Кыш бабай: Исәнме ,куян
Куян:Кыш бабай,хәлләр ничек?
Кыш бабай: Әйбәт. Рәхмәт. Куян хәлләр ничек?
Куян: Әйбәт. Кыш бабай син кая барасын?
Кыш бабай: Мин бәйрәмгә барам.
Куян:Мин дә бәйрәмгә барам.
 Җырлый-җырлый китәләр.
Мин барам,барам,барам,
                                                 Бәйрәмгә барам,барам.
                                                Ля-ля-ля-ля-ля-ля
            Бәйрәмгә барам,барам.  (Китәләр)
Төлке килеп чыга (җырлый)
Мин – төлке, мин- төлке,
Зур төлке,матур төлке.
Әйе,әйе, мин – төлке,
Хәйләкәр,кызыл төлке.
Кыш бабай белән куянны күреп ала.
Төлке: Исәнме,Кыш бабай! Исәнме,Куян!
Кыш бабай, Куян: Исәнме,төлке!Хәлләр ничек?
Төлке: Әйбәт,рәхмәт. 
Кыш бабай,Куян:Төлке,син кая барасын?
Төлке: Мин бәйрәмгә барам.
Кыш бабай: Мин дә бәйрәмгә барам.
Куян: Мин дә бәйрәмгә барам.
Җырлый-җырлый китәләр.
Мин барам,барам,барам,
Бәйрәмгә барам,барам.
                                                  Ля-ля-ля-ля-ля-ля
               Бәйрәмгә барам,барам.  (Китәләр)
Каршыларына бүре очрый (җырлый)
Мин – бүре,мин – бүре,
Зур бүре,соры бүре.
Әйе,әйе, мин – бүре,
Зур бүре,соры бүре.
Бүре: Исәнме,Кыш бабай.Исәнме,Куян. Исәнме,Төлке.
Кыш бабай,Куян, Төлке: Исәнме,бүре.
Кыш бабай:Бүре,син кая барасын?
Бүре:Мин бәйрәмгә барам.
Кыш бабай, куян,төлке: мин дә бәйрәмгә барам.
Җырлый-җырлый китәләр:
                                                  Мин барам,барам,барам,
Бәйрәмгә барам,барам.
                                                   Ля-ля-ля-ля-ля-ля
                Бәйрәмгә барам,барам.  (Китәләр)
Каршыларына тиен очрый(җырлый)
Мин – тиен, мин – тиен,
Кечкенә, җитез тиен.
Әйе,әйе,мин- тиен,
Кечкенә,җитез тиен.
Тиен: Исәнме,Кыш бабай.Исәнме,Куян. Исәнме,Төлке.Исәнме,бүре.
Кыш бабай,Куян, Төлке,Бүре: Исәнме,тиен.
Кыш бабай:Тиен,син кая барасын?
Тиен:Мин бәйрәмгә барам.
Кыш бабай, куян,төлке,бүре: мин дә бәйрәмгә барам.
Җырлый-җырлый китәләр:
                                                  Мин барам,барам,барам,
                                                  Бәйрәмгә барам,барам.
                                                   Ля-ля-ля-ля-ля-ля
                                                 Бәйрәмгә барам,барам.  (Китәләр)
III күренеш
Бизәлгән чыршы тора. Кыш бабай һәм җәнлекләр чыршы янына килеп җитәләр.
Кыш бабай(чыршыга күрсәтеп): Ай-яй нинди зур чыршы!
                                                           Зур чыршы,яшел чыршы.
   Әйдәгез,җырлыйбыз.(Кыш бабай һәм җәнлекләр чыршы тирәли түгәрәк ясап басалар, җырлый-җырлый әйләнәләр)
Бу – чыршы, бу – чыршы,
Зур чыршы,яшел чыршы.
Әйе,әйе, зур чыршы,
Зур чыршы,яшел чыршы.

Куян: Кыш бабай,миңа күчтәнәч бир.
Кыш бабай: Ә син нишлисең?
Куян: Мин сикерәм (сикерә)
Кыш бабай:Куян, мә, сиңа кишер!
Куян:Рәхмәт,Кыш баабй.Мин кишер яратам.
Төлке:Кыш бабай,миңа нәрсә бирәсең?
Кыш бабай:Ә син нишлисең?
Төлке: Мин биим (төлке бии, аның белән бергә җәнлекләр дә бии)
Кыш бабай: Төлке бик матур бии!
                       Мә,сиңа,тәмле ипи.
Төлке: Рәхмәт,Кыш бабай.Мин ипи яратам.
Тиен: Кыш бабай, ә миңа нәрсә бирәсең?
Кыш бабай: Ә син нишлисең?
Тиен: Ә мин саныйм.(Кыш бабайны һәм җәнлекләрне бергә саный)
Кыш бабай: Мә,сиңа тәмле алма.
Тиен:Рәхмәт,Кыш бабай. Мин алма яратам.
Бүре: Кыш бабай, ә миңа нәрсә бирәсең?
Кыш бабай: Ә син нишлисең?
Бүре:Мин йөгерәм (Чыршы тирәсендә йөгереп күрсәтә)
Кыш бабай: Мә, сиңа тәмле ботка.
Бүре: Рәхмәт,Кыш бабай. Мин ботка яратам.
Яңадан чыршы тирәсенә басалар һәм җырлыйлар:

Бу – чыршы, бу – чыршы,
Зур чыршы,яшел чыршы.
Әйе,әйе, бу чыршы,
Зур чыршы,яшел чыршы.



                Тычкан баласы Чи-чи ничек мәктәпкә барган
Катнашалар: Тычкан баласы Чи-чи
                         Куян баласы Йомшак
                        Керпе баласы Чәнчи
                       Төлке баласы Хәйләкәр
                       Бүре баласы Соры
Беренче күренеш
Урман аланы. Тычкан баласы Чи-чи урман аланында сикереп уйнап йөри, җырлый:
       Мин тычкан Чи-чи булам,
     Мин тәмле бөртек җыям,
     Мин сикерәм,йөгерәм,уйныйм,
     Мин матур биим,җырлыйм.
Кулына портфель тоткан  куян баласы Йомшак килеп керә.
Чи-чи: Исәнме,Йомшак.Хәерле көн!
Йомшак: Исәнме,Чи-чи. Хәерле көн!
Чи-чи:Йомшак,әйдә уйныйбыз?
Йомшак:Юк,мин мәктәпкә барам.Әйдә,син дә бар
Чи-чи:Юк,мин кечкенә.Мин уйныйм.
Йомшак:Сау бул,Чи-чи
Чи-чи:Сау бул,Йомшак!
Куян баласы китә,тычкан баласы күңелсезләнеп кала.
Кулына портфель тоткан керпе баласы керә.
Керпе баласын күргәч Чи-чи шатланып:
Чи-чи: Исәнме,Чәнчи!
Чәнчи:Исәнме,Чи-чи!
Чи-чи:Хәлләр ничек?
Чәнчи:Әйбәт.Хәлләр ничек?
Чи-чи:Әйбәт.Син кая барасың?
Чәнчи: Мин мәктәпкә барам.Әйдә син дә бар.
Чи-чи:Юк,мин кечкенә,мин уйныйм.
Чәнчи:Саубул,Чи-чи
Чи-чи:Сау бул,Чәнчи.
Чи-чи күңелсезләнеп кала. Бүре баласы керә.
Чи-чи:Исәнме,Соры.
Соры:Исәнме,Чи-чи.
Чи-чи:Хәлләр ничек?
Соры:Әйбәт.Хәлләр ничек?
Чи-чи:Әйбәт.Син кая барасың?
Соры:Мин мәктәпкә барам.Әйдә син дә бар?
Чи-чи:Юк,мин кечкенә,мин уйныйм.
Соры:Сау бул,Чи-чи
Чи-чи:Сау бул,Соры.
Чи-чи күңелсезләнеп кала. Төлке баласы Хәйләкәр керә.
Чи-чи:Исәнме,Хәйләкәр.Хәерле көн!
Хәйләкәр:Исәнме,Чи-чи. Хәерле көн!
Чи-чи:Хәлләр ничек?
Хәйләкәр:Әйбәт.Хәлләр ничек?
Чи-чи:Әйбәт.Син кая барасын?
Хәйләкәр:мин мәктәпкә барам.Әйдә син дә бар. Мәктәп зур,матур,чиста,яңа.
Чи-чи:Син мәктәптә нишлисең?
Хәйләкәр:Мин укыйм, язам,рәсем ясыйм.Әйдә син дә бар.
Чи-чи: Әйдә мин дә барам.
Икесе бергә китәләр,җырлыйлар:
     Мин барам, барам, барам
     Мәктәпкә барам,барам.
     Ля ля ля ля ля ля ля ля
     Мәктәпкә барам,барам.
Икенче күренеш
Сыйныф бүлмәсе. Бүлмәдә өстәлләр,урындыклар,каршыда такта.Өстәл артында куян баласы Йомшак,керпе баласы Чәнчи, бүре баласы Соры утыралар. Укытучы Аю такта янында басып тора.Төлке баласы Хәйләкәр белән тычкан баласы Чи-чи килеп керәләр. Исәнләшәләр:
-Исәнмесез.Хәерле көн.
Укытучы:Исәнмесез!Хәерле көн!
(Төлкегә)Хәйләкәр,кил монда, утыр!
(Тычканга) Ә син кем?
Чи-чи:Мин тычкан баласы Чи-чи
Укытучы:Сина ничә яшь?
Чи-чи: Миңа җиде яшь
Укытучы:Чи-чи,кил монда,утыр. (Урын күрсәтә)
Чи-чи:Рәхмәт (Чи-чи килеп утыра)
Укытучы: Хәзер математика дәресе. Йомшак, кил монда, сана.
(Куян такта янына чыга.Кишерләрне саный)
Чәнчи,кил монда,сана.
(Керпе алмаларны саный)
Хәйләкәр,кил монда,сана
(Төлке тычканнарны саный)
Чи-чи,кил монда,сана.
(Тычкан баласы бәрәңгеләрне саный)
Соры,кил монда,сана.
(Бүре баласы куяннарны саный)
Укытучы:Булдырдыгыз!Сез әйбәт укучылар.Ә хәзер уку дәресе.
Бергәләп пиктограммаларны укыйлар.
Укытучы:Булдырдыгыз!Молодцы!Хәзер физкультура дәресе. (Үзе янына чакыра) Килегез монда,басыгыз. Бүре, йөгер! Куян,йөгер! Керпе,йөгер!Төлке,йөгер!Тычкан,йөгер! (Җәнлекләр йөгерәләр) Булды,рәхмәт.Куян,сикер! Керпе,сикер!Тычкан,сикер!Бүре,сикер!Төлке,сикер!
Булды,рәхмәт!Молодцы!Булдырдыгыз!Сау булыгыз!
Җәнлекләр:Сау булыгыз!
Музыка астында җәнлекләр чыгып китәләр.

                   Әтәч белән тавыкның урманга сәяхәте
 ( А. Алишның “Ил гизүчеләр белән хәйлә сөючеләр” әкияте буенча)
Катнашалар: Әтәч
                         Тавык
                         Төлке
                        Тиен
                        Куян 
I күренеш
Авыл өенең тышкы күренеше. Бакчада чәчәкләр үсә. Өй һәм бакча алдында яшел чирәм. Канатларын кагып әтәч килеп чыга.

Әтәч: Ки-кри-кү-ү-ү-ү-ү-ү-ү-к!Хәерле иртә,хәерле иртә!Тор,әби!Тор,бабай!Тор,мияу!Тор,Акбай! Ки-кри-кү-ү-ү-ү-ү-ү-к!
Кәрзингә йомыркалар тутырган тавык килеп чыга.
Тавык:Хәерле көн,әтәч!Бүген көн нинди?
Әтәч:Бүген көн матур,кояшлы.
Тавык:Әтәч, кара йомыркалар тәмле,зур,ак төстә.
Әтәч: Әйе, йомыркалар тәмле,зур,ак төстә.Тавык, мин урманга барам. 
Тавык: мин дә барам. 
Әтәч: Әйдә,киттек.
Җырлый-җырлый,икесе бергә җитәкләшеп китәләр.
Әтәч:Мин - әтәч,мин әтәч,
        Зур әтәч,кызыл әтәч.
       Әйе,әйе мин әтәч,
      Зур әтәч,кызыл әтәч.
Тавык: Мин - тавык,мин тавык,
             Кечкенә матур тавык.
             Әйе,әйе мин тавык
             Кечкенә матур тавык

II күренеш
Урман аланы. Тирә якта агачлар, чәчәкләр үсә. Әтәч белән тавык урман аланында йөриләр,тирә-якка караналар.
Әтәч: Ай-яй бу урман зур,матур.
Тавык: Әйе, бу урман зур, яшел,чиста.
Тавык куактагы өлгергән чияләрне күреп ала.
Тавык:Әтәч,миңа чия бир әле.
Әтәч чияне өзәргә дип ботакка килеп тотына. Куак төбеннән куян сикереп чыга.
Тавык белән әтәч икесе бергә куркып сорыйлар:
Әтәч,тавык:Син кем?
Куян: Мин – куян.( Җырлый)
         Мин куян,матур куян,
          Ак куян,йомшак куян.
           Әйе,әйе мин куян,
           Ак куян,йомшак куян.
(Әтәчкә) Ә син кем?
Әтәч: Мин - әтәч.
Куян: (Тавыкка) Син кем?
Тавык:Мин - тавык.
Әтәч:Куян,чия бир әле?
Куян:Әтәч,мә,чия,аша!Тавык,мә,чия,аша!
Әтәч,тавык:Рәхмәт,Куян! Чия тәмле, сусыл, кызыл!
Сау бул,куян!
Куян: Сау бул,әтәч!
Сау бул,тавык!
Әтәч белән тавык алга таба китәләр.
Тавык чикләвек агачын күреп ала.
Тавык:Әтәч,миңа чикләвек бир әле?
Әтәч чикләвекне өзәргә дип агачка үрелә. Шулвакыт тиен сикереп чыга.
Әтәч белән тавык куркышып бер-берсенә сыеналар һәм сорыйлар.
Әтәч,тавык:Син кем?
Тиен: Мин – тиен.(Җырлый)
Мин – тиен,матур тиен,
Зур тиен,кызыл тиен.
Әйе,әйе мин тиен,
Зур тиен,кызыл тиен.
(Әтәчкә) Ә син кем?
Әтәч: Мин - әтәч.
Тиен: (Тавыкка) Син кем?
Тавык:Мин - тавык.
Әтәч:Тиен,чикләвек бир әле?
Тиен:Әтәч,мә,чикләвек,аша!Тавык,мә,чикләвек,аша!
Әтәч,тавык:Рәхмәт,Тиен! Чикләвек тәмле,каты,түгәрәк!
Сау бул,тиен!
Тиен: Сау бул,әтәч!
      Сау бул,тавык!
Әтәч белән тавык алга таба китәләр.
Тавык алма агачы күреп ала.
Тавык:Әтәч,миңа алма бир әле?
Әтәч алма өзәргә дип агачка үрелә.Төлке килеп чыга. Әтәч белән тавык бер-берсенә сыеналар.
Әтәч,тавык:Син кем?
Төлке:Мин – төлке. (җырлый)
Мин – төлке,матур төлке,
Зур төлке,кызыл төлке.
Әйе,Әйе, мин төлке
Зур төлке, кызыл төлке.
(Әтәчкә) Син кем?
Әтәч:Мин – әтәч.
Төлке (тавыкка):Син кем?
Тавык:Мин – тавык.
Төлке:Әтәч син нинди матур,зур,кызыл.
Тавык,син – кечкенә,матур,ак төстә,әйбәт.
Әтәч,тавык:Төлке,син әйбәт,зур,кызгылт-сары төстә.
Төлке:Әтәч,кил монда утыр!Тавык,кил монда утыр!Тавык,мә,алма аша!Әтәч,мә,су эч!
Шул вакыт ашыгып,куян белән тиен килеп җитәләр.
Куян:Әтәч,йөгер!
Тиен:Тавык,йөгер!
Куян белән тиен икесе бергә:Төлке хәйләкәр!Төлке сезне ашый!
Әтәч белән тавык икесе ике якка йөгерәләр.Төлке кайсы артыннан йөгерергә белмичә аптырап кала.

 
               Дустың булмаса – эзлә, ә тапсаң югалтма
Катнашалар: Тиен
                        Бүре
                        Куян 
                        Аю 
                       Керпе
                      Ябалак
                      Төлке
Беренче күренеш
Урман аланы. Аланда агачлар,куаклар,чәчәкләр,җиләкләр үсеп утыра. Аланда җәнлекләр төп аша сикереп уйныйлар.
Автор:Борын –борын заманда яшәгән ди, булган ди урман җәнлекләре.Аю, бүре,куян, керпе,тиеннән дә якын дуслар беркайда да булмаганнар.Дуслар иртән таңнан алып кояш баеганчыга кадәр уйнаганнар. Алар күбрәк качышлы уенын сайлаганнар. Качышлы уенын бигрәк тә куян яраткан.Чөнки ул тиз йөгергән һәм әллә кайларга кача торган булган.
Аланга музыка астында ябалак очып керә. 
Ябалак:Исәнмесез, Дуслар!
Урман җәнлекләре:Исәнме, ябалаккай!
Ябалак:Минем үземә генә бик  күңелсез, минем дә сезнең белән уйныйсым килә.Әйдәгез, дуслашыйк.
(Җәнлекләр җыелышып уйлашалар һәм карар чыгаралар)
Керпе:Рәхим ит, ябалак дус.
Бүре:Бергә булсак тагында күңеллерәк булыр.
Куян:Мин дә риза.
Тиен белән аю:Ура!Безнең тагын бер дустыбыз артты.
Ябалак: Рәхмәт сезгә!Яңа дусларым булуга мин бик шат!Мин яңа уеннар беләм.Шулай ук яңалыклар белергә  яратам 
Автор:Яңа дус табылуга җәнлекләр бик шатландылар. Беркөнне дуслар тагын түгәрәк аланга җыелдылар. Ләкин ябалак кына күренмәде. Алар уйный – уйный ябалакны көттеләр...
Аю:Дусларым, ябалакка безнең кирәгебез калмады.
Куян:әйе-әйе ул безнең урманны бөтенләй белмәгән ,ә хәзер без аны урман белән таныштырдык һәм ябалак безне ташлады..
Бүре:Сез нәрсә сөйлисез,ябалак алай эшли алмый.
Куян:ләкин бит..
Бүре:әйттем бит,әнә ябалак килә,ябалак!
Ябалак очып керә.
Ябалак:Сәлам, дусларым!
Тиен: син кайда йөрдең? 
Куян:Без син безне ташлап киткәнсең дип уйладык.
Керпе:сагынып беттек.
Ябалак :Дусларым, сез ни сөйлисез, сездән аерылу мөмкин түгел.Ә мин яңалыклар җыеп килдем.
Куян:нинди яңалыклар?сөйлә тизрәк безгә, Ябалак!
Ябалак:Аланга килергә дип чыккан идем, юлымда саескан очрады. Ул миңа менә нәрсәләр сөйләде: “Түгәрәк аланга төлке килгән. Ул үзенә дус эзли икән.Ләкин ул берәү белән генә дуслашырга тели.
Керпе:ни өчен?
Ябалак:ансын әлегә  белмим, бу - билгесез.
Куян:ә төлке кайда соң?
Ябалак:мин аны карт имән агачы төбендә күрдем. Дусларым,әйдәгез, урман эченәрәк кереп качышлы уенын уйныйбыз.
Җәнлекләр:әйдәгез.
Куян: (әллә ничек үзгәреп китеп)
Сез теләсә нишләгез!Ә мин уйнамыйм,сездән туйдым,һаман бер уен...
Автор: Җәнлекләрнең куянга бик ачулары килде һәм алар китеп бардылар. Куян,әлбәттә, төлке янына йөгерде.
Икенче күренеш
Карт имән төбе.
Куян:Сәлам,төлкекәй!
Төлке:сәлам, куян
Куян :Төлке,әйдә,дуслашыйк ,сиңа бер генә иптәш кирәк икән.
Төлке: Әйе шул,мин берәү белән генә дус булырга телим.
Куян:Төлке,әйдә, уйныйбыз
Төлке: Нинди уен?Мин бер уен да белмим
Куян: Төлке,әйдә, ярышабыз. Әнә теге карт имән янына кадәр кем беренче барып җитә.
Төлке:Әйдә,ярышабыз!
Төлке белән куян ярышалар,куян беренче булып барып җитә.
Төлкенең моңа бик каты ачуы килә.
Төлке: Син ялганчы,син мине алдадын!Бар миңа азык тап!Әгәр тапмасаң, узеңне тотып ашыйм!
Куян төлкедән куркып, йөгереп китеп бара.
Өченче күренеш
Урман эче. Җәнлекләр качышлы уйныйлар. Һәрбер җәнлек бер агач артына качкан. Елый-елый куян керә. Куянның елаганын ишетеп барлык җәнлекләр аның янына җыелалар.
Бүре: Нәрсә булды сиңа, куян?
Тиен: Ник елыйсың,Куянкай?
Керпе: Кем тиде соң сиңа?
Аю: Төлкедер инде, хәйләкәр!Очрасын гына әле миңа..!
Куян:Дусларым, гафу итегез мине.Мин ялгыштым. Сездән башка  миңа бик күңелсез.
Ябалак:Бу сиңа сабак булсын!
Автор:Дусларны беркайчанда ташларга ярамый.Яңа дуслар табу яхшы эш, ләкин,элекке дусларыгызны беркайчанда ташламагыз.Сез дә куян хәленә кала күрмәгез, дусларым!
(барсы бергә “Син минем якын дустым” җырын җырлыйлар)


                        Спорт белән дус булыйк.
Катнашалар: Гүзәл
                         Чулпан
                         Әлфис
                         Әни
                         Булат
Автор: Борын-борын заманда түгел,әле безнең көннәрдә булган ди бер бик матур авыл.Бу авылның малай-кызлары бик дус булганнар һәм барысы да спортны бик яратканнар.Ләкин, бу авылда бик ялкау һәм бик кире бер малай булган.Ул ашау белән йоклаудан башка бер нәрсә дә белми икән.
Беренче күренеш
 Авыл өенең тышкы күренеше. Магнитафон язмасында балаларның уйнаган,көлгән тавышлары ишетелә. Балалар скакалка белән сикерәләр, туп белән уйныйлар һ.б.
Гүзәл:Дуслар,буген көн бик матур,шулай бит?
Чулпан: Әйе-әйе,бүген көн бик матур шул
Әлфис: Булат кына бер дә урамга чыкмый,көннәр буе ничек өйдә ята икән ул?
Кәрим: аны бик кире диләр бит,шул кирелеге аркасында спорт белән дә шөгыльләнергә теләми
Чулпан:Спорт белән шөгыльләнмәгәч, аның сәламәтлеге дә, көче дә булмый!
Әлфис: Әйдәгез аларга барыйк?!
Гүзәл:Килешәм,эйдәгез барыйк!
(Балалар Булатларга барырга дип чыгып китәләр)
Икенче күренеш
Авыл өенең эчке күренеше. Караватта бер малай йоклап ята.
Әнисе: Балам, көннәр буе ялкауланып йоклап ятасың!Иптәшләрең матур,сәламәт булып үсәләр. Син дә алардан калышма!
Булат: Әни,өйрәтмә мине,мин үзем беләм!
Әнисе: Улым,көн бик матур,бар, уйнап кер!
Малай:Аптыратма әле мине!Минем йоклыйсым килә!
Шул вакыт балалар килеп керәләр.
Балалар:Исәнмесез!Хәерле көн!
Әнисе:Исәнмесез,балалар!
Гүзәл:Булат уйнарга чыкмыймы?
Әнисе:Эй,балалар, күпме генә әйтсәм дә тынламый шул. Сез ярдәм итсәгез генә инде.
Әлфис: Әйдәгез, без аны үзебез чакырып карыйк?!
Балалар: Сәлам,Булат
Булат:Ни кирәк?
Чулпан: Әйдә урамга чыгыйк!
Гүзәл: Туп белән уйнарбыз.
Әлфис: Турник көтә,сиңа күңелле булачак!
Әнисе: Бар, балам,бар!
(Булат киреләнә)
Булат: Юк,мин беркая да бармыйм!
Әнисе: Улым,бар,сез кайтуга мин тәм-томнар пешереп куярмын
Булат: ярар-ярар чыгам,ләкин мин, сез әйткән ул спорт уеннарының берсендә дә катнашмыйм!
Балалар:Ярар-ярар,Булат карап кына торырсын.Бәлки үзеңә үк кызык булыр.
Өченче күренеш
Урам күренеше. Магнитафон язмасында балаларның уйнаган,көлгән тавышлары ишетелә.Балар туп белән уйныйлар.
Балалар: Булат,кил монда,безнең белән уйна!
Булат: Юк, минем уйныйсым килми!Мин сезне карап кына торам.
Гүзәл (тупны Булатка ыргытып) : Булат, тупны тот!
Булат тупны тотып ала,балалар янына килә һәм алар белән уйный башлый.
Булат: Рәхмәт сезгә,дусларым.Моннан сон мин көн саен сезнең белән уйнарга чыгармын,спорт белән шөгылләнермен,сәламәт булырмын. Сезнең белән ничек күңелле.
Чулпан:Әйе шул,бергә дус булуга ни җитә?!
Автор:Күрдегезме,дусларым? Дуслык бар нәрсәдән дә өстенерәк!Дус булыйк,бердәм булыйк!Спортны яратыйк,сәламәт булыйк!




               А. Алишның “Койрыклар” әкиятен сәхнәләштерү
Катнашалар: Саескан
                        Аю
                        Бүре
                       Тиен
                       Куян
                       Төлке
                        Эт
                       Песи
Беренче күренеш
Урман аланы. Аланда агачлар, куаклар, чәчәкләр.
Алып баручы: Борын-борын заманда юаш хайваннарның,ерткыч җәнлекләрнең койрыклары бөтенләй булмаган. Кешнәүче ат та, мөгерәүче сыер да койрыгы белән чебен кумаган. Шаян тиен дә, чикләвекләр ашап, ботактан ботакка сикереп уйнамаган. Шулай булса да, җәнлекләр дус һәм тату яшәгәннәр. Бергәләшеп төрле уеннар уйнаганнар.
Музыка астында куян килеп чыга.
Куян: Әй, кемнәр “Без-без” уенын уйный, килегез монда!
Аю (чыга) – Мин уйныйм.
Бүре (чыга) –Мин дә уйныйм
Төлке (чыга) -Мин дә уйныйм
Тиен (чыга) -Мин дә, мин дә!
“Без-без” уенын уйныйлар.
Алып баручы: Менә шулай матур гына уйнаганда саескан хәбәр китергән.
Музыка астында саескан керә.
Саескан: Әй, сез, куе урманнарда, киң кырларда, яшел болыннарда, диңгез-океаннарда яшәүче ерткычлар. Томан беткәч тә, кояш күтәрелгәч тә, бөтенегез дә карт имән янына барыгыз, койрык өләшәчәкләр, килеп алыгыз.
Аю: Бу нинди боерык?
Бүре: Нәрсә соң ул койрык?
Тиен: Ул нигә кирәк?
Куян: Әйтегез әле, тизрәк.
Төлке: Өләшәләр икән, барып алыйк, яраклылармы икән – үлчәп карыйк, нәрсәгә кирәк икәнен соңыннан белербез, бәлки күбебез сөенербез.
Музыка астында җәнлекләр кереп китәләр.
Алып баручы: Үткәргәч караңгы төнне, шул билгеләнгән көнне, җәнлекләр койрык алырга карт имән янына барырга юлга чыкканнар, кайсы үрмәләгән, кайсы йөгергән, кайсы чапкан. Кыр куяны да карт имән янына барырга әзерләнгән.
Икенче күренеш
Куян өе.  Музыка астында куян чыга,җырлый:
Алгы тәпиләрем кыска,
Чабарга мин бик оста,
Соры тунымны салам да,
Ак туным киям кышка.
· Ай,яңгыр ява башлады... Койрык алырга бара алмам ахыры. Чөнки бик-бик туңам. Берәрсенә әйтеп кенә җибәрәм. Әһә, кулына тотып таяк, килә теге кәкре аяк.
Аю керә, җырлый:
Кулыма тотып таяк,
Мин киләм, камыт аяк,
Койрык сайларга барам,
Иң беренче мин алам.
Куян: Исәнме, Аю бабай!
Аю: Исәнме, Куян!
Куян: Аю бабай, аю бабай! Карт имән янына барасыңдыр, шулаймы? Шунда миңы да бер койрык алып кайтмассыңмы икән?
Аю: Әгәр дә онытмасам, алып кайтырмын. Авыр эш түгел ул.
Аю китә.
Куян: Ярарын ярар. Аю бабай картайган инде. Ул миңа койрык алып кайтырга онытыр. Тагын берәрсенә әйтеп җибәрергә кирәк. Әһә, бүре килә.
Музыка астында бүре чыга, җырлый:
· Кем урманда иң усал?
· Бүреләр,бүреләр.
· Кем урманда иң явыз?
· Бүреләр,бүреләр.
· Бүреләрдән куркып бар да,
Тиеннәр дә,куяннар да
Посып кына йөриләр.
Куркып кына йөриләр.
Куян: Исәнме, бүре абзый!
Бүре: Исәнме, куян!
Куян: Карт имән янына барасыңдыр, үзеңә койрык аласыңдыр, миңа да бер койрык алып кайтмассыңмы икән?
Бүре: Барсына да җитәрлек булса,ерәрсе артып та калса алып кайтырмын. 
Бүре китә.
Куян: Әй,юкка әрәм иттем моңа сүз, бүре бит ул туймас күз. Сайлап бетерерләр. Берәү дә калмас, калса да алмас, алса да бирмәс. Тагын берәрсенә әйтеп җибәрергә кирәк. Әһә, хәйлә капчыгы килә.
Төлке керә, җырлый:
· Әгәр берәү,
Әгәр берәү
Юлыкса төлкегә,
Һичбер сүзсез,
Һичбер сүзсез
Калачак көлкегә.
Юк дөньяда
Юк дөньяда
Миннән дә хәйләкәр.
Барысын да алдыйм,
Барысын да алдыйм
Телим икән әгәр.
Куян: Исәнме, төлке апакай!
Төлке: Исәнме,куян!
Куян: Бу эш түгел көлке, апакаем төлке, үзем бара алмадым, ахры инде койрыксз калдым. Карт имән янына барасыңдыр, үзеңә койрык аласыңдыр. Миңа да бер койрык алып кайтмассыңмы икән?
Төлке: Ярый, ярый, һич хафаланма, берәүгә дә зарланма.  Куян дустым сорады диярмен.  Койрыкның менә дигәнен алып кайтып бүләк итәрмен. Туның белән бер төсле булыр, әллә кайдан ук күренеп торыр. 
Төлке китә. Куян өенә кереп китә.
Өченче күренеш
Урман аланы. Уртада карт имән агачы тора.Аңа койрыклар эленгән.
Алып баручы: Иң соңыннан юлга чыкса да, куян янында шактый тукталып торса да, иң кыска юллар табып, төлке иң беренче килеп җитә карт имән янына. 
Төлке: (агачны карап, әйләнеп чыга) Ай-яй монда койрыклар күп икән. Миңа менә шушысын, мамыклысын, йонлысын. (иң яхшы койрыкны алып тагып куя)
Тиен килеп җитә, җырлый:
Без, тиеннәр, без яшибез,
Агач башында гына,
Дошманнардан ышыкланыр
Урыныбыз шунда гына.
Шунда безнең ашханәбез,
Шунда азык табабыз,
Дошманнардан качар өчен,
Шунда менеп чабабыз.
(Имән агачын әйләнеп чыга)
Ай-яй монда койрыклар күп икән. Миңа меә шушысын,мамыклысын, йонлысын. (Үзенә ошаган койрыкны алып тага)
Бүре (керә, имән агачын әйләнеп чыга): Ай-яй монда койрыклар күп икән, миңа менә шушысын (бер койрыкны алып тага)
Эт( керә) :Һау-һау-һау. Ай-яй монда койрыклар күп икән. Миңа менә шушысын, мамыклысын, озынын (бер үзенә ошаган койрыкны алып тага)
Песи (керә): Мырау-мырау-мырау. Ай-яй монда койрыклар кп икән. Миңа менә шушысын, мамыклысын,озынын. (бер койрыкна алып тага)
Аю (керә, имән агачын әйләнеп чыга): Миңа монда кыска койрыклар гына калган икән,ярый инде, мин риза. Бер койрыкны алып тага.
Җәнлекләр барысы да койрыкларын күрсәтеп бииләр, мактанышалар.
Дүртенче күренеш
Куян өе. 
Алып баручы: Кыр куяны койрык алып кайтучыларны көткән, оясында ятып та аптырап беткән. Ниһаять, кемнеңдер аяк тавышын ишеткән. 
Куян (өеннән чыга): Ай, яңгыр да туктаган икән, кемдер кайтып та килә ахырысы.
Аю керә.
Куян: Аю бабай, онытмадыңмы? Менә дигәнен алып кайттынмы?
Аю: Кит әле моннан, ялкау куян! Үзең бармагач, армагач, талмагач, кыршылмагач, сугышмагач, тик утырып кына койрыклы булып буламы соң, юләр! Менә мин йөгерә-йөгерә барып та, үлә язганчы арып та, менә шушындый кыска койрык кына эләктерә алдым.( Китә)
Куян күңелсезләнеп кала.
Бүре керә.
Куян: Бүре абый, бүре абый, миңа дигән койрыкны бир абый!
Бүре: Кая әле сиңа дигән койрык, үземә дә көчкә генә берне эләктердем.(Китә)
Төлке керә.
Куян: Апакаем, багалмакаем, миңа дигән койрыкн биреп калдыр, мине шатландыр.
Төлке: Син генә идең ди, минем башымда, әллә нинди җайсызлыклар чыкты каршыма. Син менә күз сал әле, кызыгып кал әле: йомшак кына, мамык кына, үземә менә дигәнне эләктердем, хәер, шуның арасында күп мал бетердем ( Китә)
Куян (елый) : Менә сиңа кирәк булсааааа, туганнар мине онытканнааааааар (елыйелый өенә кереп китә)
Эт (керә, җырлый):
Минем исемем Акбай,
Чөнки мин ак төскә бай.
Күп йөгерәм, күп өрәм,
Күп ишетәм, күп күрәм.
Койрыклы булдым менә,
Шуңа күңелем сөенә.
Минем койрык иң шәбе,
Ул йә туры, йә кәкре.
(Үзенең койрыгы белән әйләнеп уйный)
Песи (керә, җырлый):
Мин бүген карт имән янында булдым,
Үземә иң матур койрыкны алдым.
Минем койрыгыма барсы кызыгыр,
Минем койрыгымнан тычканнар куркыр.
Эт (өреп песигә таба килә):
Һау-һау-һау
Песи (эткә таба килә): Мырау,мырау,мырау.
Эт: Минем койрык иң шәбе!
Песи: Минем койрык озынрак!
Сугыша башлыйлар. Эт песинең койрык очын өзеп ала,куян өнә таба тотып ата. 
Куян (йөгереп чыга, өзелгән койрыкны алып): Менә монысы ярый,миңа да койрык булды. (Койрыкны алып тагып куя)
Алып баручы: Шулай итеп куян да койрыклы булды.Шул көннән башлап эт белән песи арасындагы сугыш мәңгелеккә китә. Әкият тә шуның белән бетә.
Әкият геройлары барысы бергә уртага чыгалар һәм җырлыйлар:
Урман туган йортыбыз,
Урман безнең анабыз.
Шушы урман булганга ,
Без дә яши алабыз.


                   Ил гизүчеләр белән хәйлә сөючеләр
(А.Алиш әкияте буенча)
Катнашалар: Әтәч
                         Тавык
                         Куян
                         Тиен
                         Төлке
                         Бүре
Беренче күренеш
Түрдә тавык белән әтәч өенең тышкы күренеше. Музыка яңгырый. Бераздан канатларын кагып әтәч чыга. 
Әтәч: Кикрикүүүк, тор иртәрәк, эшең күп!
(Тавык чыга)
Тавык: Кыт- кытак, кыт-кытак, йомыркаларым бигрәк ак. Әтәч, кара әле, мин никадәр йомырка салдым. 
Әтәч: И,тавык, бигрәк уңган инде син.
Тавык: И, әтәч! Без һаман шушында яшибез дә яшибез, ә башка җирдә ничек яшәгәннәрен күргәнебез дә юк. 
Әтәч: Әйдә, алайса, әнә теге урманга барып кайтыйк. Ләкин син курыкмыйсыңмы сон?
Тавык: синең шикелле дустым булганда мин бернәрсәдән дә курыкмыйм. Әйдә, киттек. 
(Әтәч белән тавык җырлый-җырлый юлга чыгалар).
Дуслар белән күңелле,
Яшәве рәхәт.
Дустым булганың өчен
Сиңа зур рәхмәт.
Син – минем якын дустым,
Мин- синең дустың.
Яхшы – һәрвакыт янда
Булганы дусның.
Безнең дуслык нык булсын,
Мәңгелек булсын.
Көннәребез гел шулай
Шатлыкта узсын.
Икенче күренеш
Урман аланы. Аланда агачлар,чәчәкләр, куаклар үсә. 
Әтәч: Ай-яй бу урман зур икән.
Тавык: Әтәчкәем, бәгырькәем, бер ботак сындыр, мине куандыр, яшел яфрак та булсын, кызыл җимешләре дә булсын.
Әтәч: Хәзер, була ул (ботакка килеп тотына)
Куян килеп чыга:
Кем ул, кем ул минем урманыма баш булмакчы була, сорамый-нитми торып, агачларымны сындыра, бик кирәк икән, рөхсәт сора.
Әтәч белән Тавык икесе бергә: Ә син кем?
Куян: Минме? Әле сез минем кем икәнемне дә белмисезмени?Мин куян булам. (җырлый)
Җәй көне рәхәт безгә,
Ашарга күа табабыз.
Ә көзләр килеп җиткәч
Калтырыйбыз, туңабыз.
Әтәч (куркып): китик без моннан, сындырырбыз соңыннан. Монда куркыныч ерткычлар яшиләр икән, киемнәре соры, колаклары озын, безне дә ашаулары бар. 
(Әтәч белән тавык тизрәк китәләр)
Тавык: минем тамагы да ачты, аякларым да арды. Э-э-э менә бу агачта нәрсәдер бар ахыры. Әтәчкәем, бәгырькәем... Кыт-кытак, кыт-кытак, сындырып бирче бер ботак, яшел яфраклысын, чикләвеклесен, куесын.
Әтәч: Хәзер, сындырам мин аны ( ботакка килеп тотына)
Тиен килеп чыга:
Әй, кем ул, кем урманда йөри, кем ул минем чикләвек агачымны сындырырга тели.
Әтәч белән тавык: Ә син кем?
Тиен: Мин – тиен. ( җырлый)
Җирәк койрыклы,
Мин- җитез тиен.
Куышта яшим
Кышын һәм җәен.
Гөмбәләр җыеп,
Эләм агачка.
Чикләвек җыям,
Ашарга кышка.
Әтәч(куркып) : Китик без моннан, сындырырбыз соңыннан. Колагын күрәсеңме, утырып тора, йонлач койрыгын селкетеп куя. Бу безне ашамасын тагын.
Әтәч белән тавык китәләр.
Тавык: Әтәч дустым, мин бик арыдым, ашыйсым да килә инде минем, елыйсым да килә башлады. (елый башлый)
Әтәч: ярар инде,елама (башыннан сыйпый)
Тавык: Әтәчкәем, бәгырькәем, ничек тә булса кара, ике-өч кенә алмалы нәни ботак булса да ярар.
Әтәч: ярар,ярар, хәзер тырышып карармын.
Төлке килеп чыга. (Куркып икесе бергә кочаклашалар)
Төлке (елмаеп): хуш килдегез, рәхим итегез, өемә керегез, кунагым булырсыз. Аякларыгыз аргандыр, безнең урман зур бит ул, сусагансыздыр, көн бик эссе бит. Мин сезне күптәннән көттем, урманнан кызыл алмалар, тәмле чикләвекләр җыйдым.
Тавык белән әтәч: Ә син кем? Син шундый әйбәт.
Минме? Мин – Төлкебикә (җырлый)
Көлтә-көлтә койрыгым,
Селки-селки барамын.
Кетәклеккә кереп мин
Тавыклар ашатамын.
Әтәч белн тавык( икесе бергә кул чабалар):Син шундый әйбәт.
Төлке: Әйдәгез,өемә керегез.Утырыгыз, ашагыз. Мин хәзер күршегә генә кереп чыгам.
(Төлке китә. Каршысына бүре очрый)
Бүре килеп чыга, җырлый:
Сорыдыр төсем,
Үткендер тешем.
Урманда йөрим,
Куяннар эзлим.
Төлке: Исәнме, бүре дус!
Бүре: исәнме, Төлке!
Төлке: мин сине кунакка чакырам. Безне анда әтәч белән тавык ите көтә.
Бүре: тизрәк,тирзрәк барыйк. Минем ашыйсым килә. У-у-у-у-у. (икесе бергә китәләр)
Өченче күренеш
Төлке өе. Бер яктан тиен, икенче яктан куян килә.
Тиен: моннан тизрәк качыгыз,качыгыз, качыгыз.
Куян: Төлке ул бик хәйләкәр ерткыч, аның өендә бер минутка калу куркыныч. Әй, юләр башлар, юләр башлар, ул хәзер икегезне дә пешереп ашар. 
Әтәч: Ай-яй, харап булганбыз, чыннан да бик нык  ялгышканбыз.
Тавык: тизрәк, тизрәк бу өйдән чыгып качарга кирәк.
Төлке белән бүре бер яктан килеп керәләр, икенче яктан әтәч белән тавык чыгып качалар. Аларны куалар, тота алмыйлар.

                            Төлке, куян һәм әтәч
(Л.Н. Толстой буенча)
Алып баручы:Исәнмесез,балалар!
Бүген без сезнең белән “Төлке,куян һәм Әтәч” дигән әкият карарбыз. Ә хәзер рәхим итеп тыңлагыз.
-Борын-борын заманда яшәгән ди Төлке белән Куян.
Төлке боздан, ә Куян кайрыдан өй салганнар.
Беренче күренеш.
Куянның өе. Өй янында куян гөлләргә су сибеп йөри.
Куян:Менә матур яз да җитте. Яз көне нинди рәхәт, җылы. Ашарга да күп.
Җырлый:
Без куяннар, куяннар
Бик шаяннар, наяннар.
Көне буе уйныйбыз
Һич уеннан туймыйбыз.
Тәпиләрне чәп-чәп-чәп
Колакларны шап-шап-шап
Биибез дә җырлыйбыз
Көне буе уйныйбыз.
Гел уйнап  кына йөреп булмас, әзрәк өйләрне дә җыештырырга кирәк(кереп китә)
Мут елмаеп Төлке килеп керә. Җырлый:
Төлке: Мин матур, мин чибәр,
            Үзем бик тә хәйләкәр.
            Кемдә мондый койрык бар?
           Әйтеп бир, белсәң әгәр.
Менә сиңа мә, яз җиткәч минем боздан салынган өем эреде дә акты. Миңа хәзер нишләргә инде? Я, ярый, кайгырып утырмыйм. Берәр хәйлә уйлап табармын әле. (куянның өен күреп) – Ә, менә бит миңа дигән нинди әйбәт өй тора. Өй янына килә, шакый. Өйдән куян чыга.
Куян: Исәнме, Төлке!
Төлке: Куян дустым, зинһар ярдәм ит. Мин бит өйсез калдым. Бүген генә синең өеңдә кунып чыгыйм әле. 
Куян: Әйдә төлке, кер, рәхим ит.
(Өйгә керәләр, кычкрышкан тавышлар ишетелә, бераздан куян атылып чыга, елый-елый китә, бер читкә барып утыра)
Эт керә. Җырлый:
-Минем исемем Акбай
Чөнки мин ак төскә бай.
Күп йөгерәм, күп өрәм
Күп ишетәм, күп күрәм.
Һау, һау, һау, һау, һау, һау!
Һау, һау, һау!
Куянны күреп ала.
Эт: Нигә елыйсын,Куян? Һау,һау! 
Куян: Ничек инде миңа еламаска? Минем өем кайрыдан, төлкенең өе боздан салынган иде. Төлке минем өемә бер кичкә генә кунарга кергән иде, соңыннан үземне куып чыгарды-ы-ы-ы.
Эт: Елама, куян. Мин аны хәзер куып чыгарырмын. Әйдә киттек.
Эт белән куян кайры өй янына килгәннәр. Эт өрә башлый.
Эт: Төлке, бар, чыгып кит моннан.
Төлке: Мич башында балта кайрыйм,
             Пычак кайрыйм.
             Сикереп төшәрмен дә,
             Өзгәләп ташлармын.
Эт өрә-өрә куркып китеп бара. Куян елый-елый тагын китә. Бер читкә утырып елый башлый. 
Аю керә, җырлый:
· Җәен урманга патша мин,
Кышын кардан да аста.
Бал, җиләкләр яратам мин
Балык ашыйм, тота алсам.
Куянны күреп ала:
-Нигә елыйсың, куян?
Куян: Төлке минем өемә бер кичкә генә кунарга кергән иде,соңннан үземне куып чыгарды.
Аю: Елама,куян. Мин аны хәзер куып чыгарырмын.
Куян: Юк, куа алмыйсың. Эт  куды, куа алмады. Син дә куа алмассың.
Аю: юк, куармын, әйдә, киттек.
Аю белән куян кайры өй янына киләләр.
Аю (куркыныч тавыш белән):
-Бар, төлке, чыгып кит моннан!
Төлке: Мич башында балта кайрыйм,
             Пычак кайрыйм.
             Сикереп төшәрмен дә
             Өзгәләп ташлармын.
Аю: Ай-яй-яй, моның  балтасы да бар икән, пычагы да бар икән, мин китим әле тизрәк.
Куян: Аю бабай да курыкты...
(елый башлый)
Елый – елый бара да, бер агач төбенә барып утыра.
Үгез керә, җырлый:
Мин үгез, кара үгез,
Исемем-каты мөгез.
Берәүдән дә курыйкмыйм,
Урманда йөрим ялгыз.
Куянны күреп ала:
Үгез: нигә елыйсың, куян?
Куян: Ничек инде миңа еламаска?! Минем өем кайрыдан, төлкенең өе боздан салынган иде. Төлке минем өемә бер кичкә генә кунарга кергән иде. Соңыннан үземне куып чыгарды. 
Үгез: Елама, куян, мин аны хәзер куып чыгарырмын.
Куян: Юк, куа алмыйсың, эт куды, чыгара алмады, аю куды, куа алмады, син дә куа алмассың.
Үгез: Юк, куармын, әйдә киттек!
Куян белән үгез кайры өй янына килгәннәр.
Үгез: Бар, төлке, чыгып кит моннан!
Төлке: Мич башында балта кайрыйм,
             Пычак кайрыйм.
             Сикереп төшәрмен дә
             Өзгәләп ташлармын.
Үгез: моның пычагы да, балтасы да бар икән, мин тизрәк китим әле. (китә)
Куян: үгез дә чыгара алмады.
(Елый – елый китеп бара. Бер агач төбенә барып утыра)
Әтәч керә. Җырлый:
Мин әтәч, батыр әтәч,
Башымда кызыл кәпәч.
Иртән бик иртә торам.
Канат кагып кычкырам.
Кикрикүк! Кикрикүк!
Тор иртәрәк эшем күп.
(Куянны күреп ала)
Әтәч: Кикрикүк! Нигә елыйсың, Куян?
Куян: Ничек инде миңа еламаска. Минем өем кайрыдн, төлкенең өе боздан салынган иде. Төлке минем өемә бер кичкә генә кунарга кергән иде. Соңыннан үземне куып чыгарды.
Әтәч: Елама, куян. Мин аны хәзер куып чыгарырмын.
Куян: Юк, әтәч, куа алмассың. Эт куды, куа алмады, аю куды, куа алмады, үгез куды, куа алмады, син дә куа алмассың.
Әтәч: Юк, куармын, әйдә киттек.
Куянның өе янына киләләр. Әтәч тәпиләре белән тибенә, канатлары белән кагына.
Әтәч: Кикрикүк! Җилкәмдә чагы китерәм,
         Төлкене чабып үтерәм!
         Тиз төш, Төлке, мич башыннан.
         Хәзер үк чыгып кит моннан.
Төлке: хәзер аягыма гына киям.
Әтәч: Кикрикүк! Җилкәмдә чагы китерәм,
          Төлкене чабып үтерәм!
          Тиз төш, Төлке, мич башыннан.
          Хәзер үк чыгып кит моннан.
Төлке: хәзер тунымны гына киям.
Әтәч: Кикрикүк! Җилкәмдә чагы китерәм,
          Төлкене чабып үтерәм!
          Тиз төш, Төлке, мич башыннан.
         Хәзер үк чыгып кит моннан.
(Төлке тизрәк өйдән чыгып кача)
Куян: Рәхмәтсиңа, әтәч, син бик батыр икәнсең. Әйдә минем өемә рәхим ит. Икәү бергә яшәсәк безгә күңеллерәк булыр. 

